
ABSTRAK

Kajian ini dijalankan bertujuan untuk mengkaji kesan perindustrian terhadap harga tanah
industri di dua kawasan perindustrian di Daerah Kubang Pasu iaitu Taman Perindustrian
Bandar Baru Darulaman dan Kawasan Perindustrian Bukit Kayu Hitam Sebanyak 43
buah kilang telah dipilih sebagai unit analisis menggunakan kaedah persampelan kawasan
(area sampling), 31 daripadanya memiliki tapak industri di Bukit Kayu Hitam dan
sclebihnya iaitu 12 buah kilang beroperasi di Bandar Baru Darulaman. Peringkat
pertama adalah pengumpulan data sekunder bertujuan untuk mencapai objektif pertama
iaitu menerangkan secara deskriptif profil gunatanah kawasan kajian. Peringkat kedua
merupakan asas untuk mencapai objektif kedua dan ketiga iaitu mengenalpasti faktor-
faktor yang mempengaruhi letakan industri di kawasan kajian serta membentuk satu
model ekonometrik  bagi menerangkan faktor-faktor penentu kepada harga tanah
perindustrian di kawasan kajian. Borang soal selidik berstruktur telah digunakan sebagai
instrumen kajian. Model persamaan yang digunakan untuk mengenalpasti faktor penentu
kepada harga tanah industri dianggar dengan menggunakan kaedah kuasa dua terkecil
lazim (ordinary least squares). Penemuan kajian mendapati bahawa sektor pertanian
masih lagi menjadi gunatanah terpenting dan kekal sebagi penyumbang utama kepada
ckonomi daerah Kubang Pasu. Walau bagaimanapun, penggunaan tanah untuk tujuan
perindustrian didapati semakin meningkat berikutan pembukaan lebih banyak kawasan
perindustrian di daerah ini, antaranya ialah di Kota Perdana, Bukit Kayu Hitam.
Berdasarkan analisis kekerapan yang dilakukan, sebahagian besar (79.1%) daripada
kilang-kilang di kawasan kajian dimiliki rakyat tempatan. Harga tanah yang rendah
dikenalpasti sebagal faktor utama yang mempengaruhi letakan industri di kawasan kajian.
Spesifikasi penganggaran model mendapati empat faktor iaitu (1) tarikh urusan jual beli
tanah dilakukan, (2) hakmilik syarikat, (3) keluasan lot industri, dan (4) cukai tanah yang
dikenakan ke atas pelabur, mempunyai perhubungan yang signifikan terhadap penentuan
harga tanah industri di kawasan kajian.

ABSTRACT

This study attempts to examine the effects of industrialization on land prices in two
selected industrial areas in the District of Kubang Pasu. The industrial areas are Bandar
Baru Darulaman Industrial Park and Bukit Kayu Hitam Industrial Estate. Using the area
sampling method, a number of 43 manufacturing establishments are selected as the unit
of analysis, 31 of which own industrial sites in Bukit Kayu Hitam while the remaining 12
operate in Bandar Baru Darulaman. Data collection is done through secondary research
and primary research. Secondary research is carried out in order to obtain the profile of
land use pattern in Kubang Pasu District. Data is collected using a structured
questionnaire which would then be used to create an equation model to identify the
factors that influence industrial land price. The model is estimated using the the OLS.
The study finds that the agricultural sector remains the most important factor in
contributing to the economy of Kubang Pasu. However the land use for industrial
purposes is increasing due to the opening of more industrial areas such as those in Kota
Perdana, Bukit Kayu Hitam. Based on the frequency analysis done, it shows that most of
the industries (79.1%) are owned by local investors. Low land price is identified to be
the dominant factor in influencing the investors’ decision to locate their industries in the
research areas. The model specification finds four factors, (1) the date of land
transaction, (2) company ownership, (3) the industrial lot size, and (4) quit rent imposed
to the investors, to be significantly related to the determination of industrial land price in
the research areas.

BAB SATU

PENGENALAN

1.0 Pendahuluan

Tanah sejak berabad-abad lamanya telah digunakan untuk pelbagai tujuan ekonomi dan
sosial, daripada pertanian dan penempatan kepada kegunaan ekonomi yang lebih
penting seperti perindusirian, perdagangan dan perlombongan.  Ahli-ahli ekonomi
klasik mendefinisikan tanah umumnya sebagai anugerah semulajadi yang diperolehi
secara percuma dan dapat menghasilkan pendapatan. Dalam hampir kesemua proses
pengeluaran, tanah diperlukan sebagai salah satu input terpenting dalam pengeluaran.
Seseorang usahawan yang rasional perlu membuat keputusan yang teliti supaya setiap
faktor pengeluaran yang digunakan dapat menghasilkan penggunaan dan sumbangan
yang optimum. Dalam satu proses pengeluaran yang mudah umpamanya, keputusan
perlu dibuat terlebih dahulu supaya scbidang tanah dapat digandingkan dengan
bilangan buruh yang sesuai sebelum sesuatu proses pengeluaran bermula (Pazim @

Fadzim Othman, 1992).

Apabila membincangkan kegunaan tanah untuk tujuan perindustrian, tanah pada

asasnya dikategorikan sebagai satu bentuk faktor pengeluaran yang unik kerana pihak

